
Uqalimaariuqsaniq | Level 9
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential  
and progressive Inuktitut reading program that supports students in their development from  
emergent to fluent readers. 
 
 
 
 
 
 

   
 
 
 
 

Book details
Level: 9      
Text type: Fiction
Subjects/themes: traditional Inuit story, meetings of animals (polar bear, Arctic fox, seagull, caribou), lesson learned,  
pride, humility
Key features: dialogue, third-person point of view, past tense, folk tale with lesson

ᐃᓄᐃᑦ ᐅᓂᒃᑳᖅᑐᐊᖏᑦ 
ᐅᓂᒃᑳᕆᔭᐅᕙᒃᑐᑦ ᐃᓄᖕᓂᑦ ᐃᓄᖕᓄᑦ. 

ᐅᓂᒃᑳᖅᑐᐊᑦ ᐃᓕᑦᑎᕝᕕᒋᔪᓐᓇᖅᐸᒃᑕᕗᑦ.
ᐅᓇ ᐃᓄᐃᑦ ᐅᓂᒃᑳᖅᑐᐊᑐᖃᖓ ᐱᐅᓱᒋᔪᖅ 

ᓇᓄᖅ ᑕᑯᖅᑯᑎᙱᑦᑐᕐᓗ ᑐᒃᑐ. 
ᓇᓚᐅᑦᑖᕈᓐᓇᖅᐱᑦ ᖃᓄᖅ ᐅᓂᒃᑳᖅᑐᐊᕐᒥᑦ 

ᐃᓕᑦᑎᓂᐊᕐᒪᖔᑦᑕ?

ᑕᐃᔅᓱᒪᓂᐊᓗᒃ, ᓇᓄᖅ ᓂᕆᔭᒃᓴᖅᓯᐅᖅᑐᖅ. 
ᓇᓄᖅ ᐊᖏᔪᒻᒪᕆᐊᓘᓪᓗᓂ. ᓇᓄᖅ ᐅᐱᒍᓱᒻᒪᕆᒃᑐᖅ 

ᓴᙱᔪᐊᓘᓂᕐᒥᓂᒃ. ᐅᖃᐅᔾᔨᒐᔪᓚᐅᖅᑐᖅ 
ᐊᓯᖏᓐᓂᒃ ᓂᕐᔪᑎᓂᒃ ᖃᓄᖅ ᓴᙱᑎᒋᖕᒪᖔᕐᒥ.

ᓇᓄᖅ ᓇᑦᑎᕋᓱᒋᐊᖅᑐᖅ.
ᓇᓄᖅ ᑕᑯᕗᖅ ᑎᕆᒐᓂᐊᕐᒥᒃ ᓂᕆᔭᒃᓴᖅᓯᐅᖅᑐᒥᒃ.

ᓇᓄᖅ ᐅᖃᖅᐳᖅ, “ᑎᕆᒐᓂᐊᑯᓗᒃ, ᐅᕙᑦᑐᑦ 
ᓴᙱᑎᒋᓇᓱᒋᕕᑦ?” ᑎᕆᒐᓂᐊᖅ ᐅᖃᖅᐳᖅ, 

“ᒥᑭᑦᑐᑯᓘᒐᒪ ᑎᕆᒐᓂᐊᖑᒐᒪ ᐊᖏᔪᐊᓘᓪᓗᑎᓪᓗ. 
ᐃᓕᒃᑐᑦ ᓴᙱᑎᒋᙱᑦᑐᖓ!”

ᓇᓄᖅ ᓇᑦᑎᕋᓱᒋᐊᒃᑲᓐᓂᖅᐳᖅ.
ᓇᓄᖅ ᑕᑯᕗᖅ ᓇᐅᔭᕐᒥᒃ ᓂᕆᔭᒃᓴᖅᓯᐅᖅᑐᒥᒃ. ᓇᓄᖅ 
ᐅᖃᖅᐳᖅ, “ᓇᐅᔭᑯᓗᒃ, ᐅᕙᑦᑐᑦ ᓴᙱᑎᒋᓇᓱᒋᕕᑦ?”

ᓇᐅᔭᖅ ᐅᖃᖅᐳᖅ, “ᒥᑭᑦᑐᑯᓘᒐᒪ ᓇᐅᔭᐅᒐᒪ 
ᐊᖏᔪᐊᓘᓪᓗᑎᓪᓗ. ᐃᓕᒃᑐᑦ ᓴᙱᑎᒋᙱᑦᑐᖓ!”

ᓇᐅᔭᖅ ᑎᖏᕗᖅ ᕿᒪᒃᖢᓂᐅᒃ ᓇᓄᖅ.
ᓇᓄᖅ ᐱᓱᒃᐳᖅ ᓯᑯᒃᑯᑦ.

ᓇᓄᖅ ᑕᑯᕗᖅ ᑐᒃᑐᒥᒃ ᐅᖓᓯᒃᑐᒥᒃ.
ᓇᓄᖅ ᑕᑯᔭᖅᑐᕈᒪᓕᖅᐳᖅ ᑐᒃᑐ ᖃᓄᐃᓕᐅᕐᒪᖔᑦ.

ᑐᒃᑐ ᓂᕆᔪᖅ.
ᓇᓄᖅ ᐅᖃᖅᐳᖅ, “ᑐᒃᑐᑯᓗᒃ, ᐅᕙᑦᑐᑦ 

ᓴᙱᑎᒋᓇᓱᒋᕕᑦ?” ᑐᒃᑐ ᓂᕆᒐᒥ ᑭᐅᙱᓚᖅ.
ᓇᓄᖅ ᐅᖃᒃᑲᓐᓂᖅᐳᖅ, “ᑐᒃᑐᑯᓗᒃ, ᐅᕙᑦᑐᑦ 

ᓴᙱᑎᒋᓇᓱᒋᕕᑦ?”

ᑐᒃᑐ ᐅᖃᖅᐳᖅ, “ᐊᖏᔪᐊᓘᔪᑎᑦ, ᑭᓯᐊᓂ 
ᓴᙱᔪᖓᑦᑕᐅᖅ.” ᓇᓄᖅ ᑕᑯᒋᐊᖅᐳᖅ ᑐᒃᑑᑉ 

ᓂᐅᑯᑖᖏᖕᓂᒃ ᐃᒡᓚᖅᓯᓪᓗᓂᓗ.
ᓇᓄᖅ ᐅᖃᖅᐳᖅ, “ᓂᐅᑎᑦ ᑐᐊᓗᐊᖅᑐᑦ! 

ᐅᕙᑦᑐᑦ ᓴᙱᑎᒋᔪᓐᓇᙱᑦᑐᑎᑦ!”

ᖃᐅᔨᔪᒪᓕᕋᒥ ᑭᓇ ᓴᙱᓂᖅᓴᐅᖕᒪᖔᑦ, 
ᓇᓄᖅ ᑐᒃᑐᒥᒃ ᑕᓕᕐᒥᓄᑦ ᓵᓚᖃᕋᓱᒍᒪᓕᖅᐳᖅ.

ᑐᒃᑐ ᐊᖏᖅᐳᖅ.
ᓇᓄᖅ ᑐᒃᑐᓗ ᓵᓚᒋᖃᑦᑕᐅᑎᓇᓱᖕᓂᐊᓕᖅᑑᒃ.

16



17



18



ᑎᕆᒐᓂᐊᖅ ᓴᖅᑭᑳᓪᓚᒃᐳᖅ. ᑎᕆᒐᓂᐊᖅ 
ᑕᐅᑐᒍᒪᓕᖅᐳᖅ ᓵᓚᒌᖃᑦᑕᐅᑎᓇᓱᐊᖅᑑᖕᓂᒃ.
ᓇᐅᔭᖅ ᓴᖅᑭᒃᑭᕗᖅ. ᓇᐅᔭᖅ ᑕᐅᑐᒍᒪᓕᕆᕗᖅ 

ᓵᓚᒌᖃᑦᑕᐅᑎᓇᓱᐊᖅᑑᖕᓂᒃ.

ᓇᓄᖅ ᐅᕐᕈᑎᑦᑎᓇᓱᓕᕋᓗᐊᕋᒥ, 
ᑐᒃᑑᑉ ᑕᓕᖓ ᐊᐅᓚᔾᔭᙱᓚᖅ.

ᑎᕆᒐᓂᐊᖅ ᓂᐱᖅᑯᖅᑐᓪᓗᓂ ᐃᑲᔪᖅᓱᐃᕗᖅ.
ᓇᓄᖅ ᐅᕐᕈᑎᑦᑎᓇᓱᖃᑦᑕᓕᕋᓗᐊᕋᒥ ᑭᓯᐊᓂ 

ᑐᒃᑑᑉ ᑕᓕᖓ ᐊᐅᓚᔾᔭᒃᐸᓪᓕᐊᙱᓚᖅ.
ᓇᐅᔭᖅ ᓂᐱᖅᑯᖅᑐᓪᓗᓂᑦᑕᐅᖅ ᐃᑲᔪᖅᓱᐃᕗᖅ.

ᓇᓅᑉ ᑕᓕᖓ ᐋᓐᓂᐊᓕᖅᐸᓪᓕᐊᓕᖅᐳᖅ, 
ᓴᐱᓕᖅᖢᓂᓗ. ᑐᒃᑐ ᐱᓱᓯᕗᖅ 

ᓂᕆᔭᒃᓴᖅᓯᐅᖅᖢᓂ. ᓇᓄᖅ ᐅᖃᖅᐳᖅ, 
“ᖃᐅᔨᕗᖓ ᑐᒃᑐᐃᑦ ᑕᐅᑦᑐᒥᓂᑦ ᓴᙱᓂᖅᓴᐅᔪᑦ.”

ᐅᓂᒃᑳᖅᑐᐊᑐᖃᕐᓂᒃ ᐃᓕᑦᑐᓐᓇᖅᑕᕗᑦ 
ᐊᒥᓲᒻᒪᑕ ᑖᓐᓇᑎᑐᑦ.

